სამედიცინო საქმიანობის სახელმწიფო რეგულირების სააგენტო

პროფესიული რეგულირების დეპარტამენტი

1. სერტიფიკატი, რომელსაც ამოეწურა მოქმედების ვადა საჭიროებს თუ არა განახლებას?
პასუხი: საქართველოს კანონი საექიმო საქმიანობის შესახებ მუხლი 1003. (1.03.2008 N 5999)
1. 2008 წლის 1 მაისამდე გაცემული სახელმწიფო სერტიფიკატების მოქმედება, მიუხედავად მათი იურიდიული ძალისა, გაგრძელდეს განუსაზღვრელი ვადით. 
2. შესაძლებელია თუ არა ექიმი დასაქმდეს ექთნის თანამდებობაზე?

პასუხი: საქართველოს შრომის, ჯანმრთელობისა და სოციალური დაცვის მინისტრის ბრძანება N 244/ნ – (2012 წ. 14 მარტის ცვლილებით) “სამედიცინო დაწესებულებაში დასაქმების უფლებისა და შესაბამისი განათლების მქონე სამედიცინო პერსონალის ნუსხის დამტკიცების შესახებ” – ექთნად დასაქმების უფლება მიეცათ დიპლომირებული მედიკოსს, ზ/პ ექიმს, ექიმ-სპეციალისტს, დიპლომირებული მედიკოსის საგანმანათლებლო პროგრამის სტუდენტს (VII-XII სემესტრი), ზ/პ ექიმ–პროფილაქტიკოსს და ექიმ–პროფილაქტიკოსს, დიპლომირებულ, ზ/პ და ექიმ ფსიქოთერაპევტს
3. 033 არასპეციალიზირებულ ბრიგადაში ექიმის დასაქმებისათვის აუცილებელია თუ არა რაიმე გადამზადების კურსის გავლა?

„სამედიცინო დაწესებულებაში დასაქმების უფლებისა და შესაბამისი განათლების მქონე სამედიცინო პერსონალის ნუსხის დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2009 წლის 16 ივლისის №244/ნ ბრძანებაში ცვლილების შეტანის შესახებ“ 


სასწრაფო სამედიცინო დახმარების სამსახურის არასპეციალიზებული ბრიგადის ექიმად (სპეციალიზაციის კურსის გავლის შემდეგ ან აღნიშნულ თანამდებობაზე 1 წლის მუშაობის სტაჟის არსებობის შემთხვევაში) შეიძლება დასაქმდეს ზოგადი პროფილის ექიმი (მკურნალი/პედიატრი/ სამხედრო ექიმი) და ექიმი-სპეციალისტი,

გარდა შემდეგი საექიმო სპეციალობებისა: ფსიქიატრია, ნარკოლოგია, სექსოლოგია, ფსიქოთერაპია, ბავშვთა ფსიქოთერაპია, სამედიცინო გენეტიკა, ჰომეოპათია, კლინიკური ფარმაკოლოგია, სამედიცინო პარაზიტოლოგია, ლაბორატორიული მედიცინა, პათოლოგიური ანატომია-კლინიკური პათოლოგია, სასამართლო მედიცინა, სამედიცინო რადიოლოგია, ულტრაბგერითი დიაგნოსტიკა, კომპიუტერულ-ტომოგრაფიული დიაგნოსტიკა, მაგნიტურ-რეზონანსული ტომოგრაფია, რადიოიზოტოპური გამოკვლევა, რადიაციული თერაპია. 
4. დსთ–ს ქვეყნებში  კლინიკური ორდინატურის დამთავრების შემდეგ შესაძლებელია თუ არა გამოცდაზე დაშვება.
პასუხი: დსთ–ს ქვეყნები შედის იმ ნუსხაში, რომელთა დიპლომისშემდგომი მზადება (არანაკლებ ორი წლისა) იძლევა სასერტიფიკაციო გამოცდაზე დაშვების საკითხის განხილვის საფუძველს.
5. მაქვს რუსეთის სერტიფიკატი, როგორ  შეიძლება საქართველოს სერტიფიკატის მოპოვება?

პასუხი: რუსეთის სახ. სერტიფიკატი + 5 წლიანი შესაბამისი სამუშაო აქტივობის დამადასტურებელი დოკუმენტი, საბჭო განიხილავს, უგამოცდოდ, სახელმწიფო სერტიფიკატის მინიჭების საკითხს.

6. როგორ შეიძლება ერთი საექიმო სპეციალობიდან სხვა საექიმო სპეციალობაში გადამზადება?

პასუხი: მუხლი 12. სახელმწიფო სერტიფიკატით გათვალისწინებულის  გარდა სხვა საექიმო სპეციალობით (სპეციალო- ბებით) დამოუკიდებელი საექიმო საქმიანობის  უფლება

1. ნებისმიერ  საექიმო სპეციალობაში (სპეციალობებში) სახელმწიფო სერტიფიკატის მქონე დამოუკიდებელი საექიმო საქმიანობის სუბიექტს უფლება აქვს მიიღოს სახელმწიფო სერტიფიკატი სხვა საექიმო სპეციალობითაც (სპეციალობებითაც), ამ კანონით დადგენილი წესით.

2. თუ დამოუკიდებელი საექიმო საქმიანობის სუბიექტის მიერ არჩეული ახალი საექიმო სპეციალობა არ არის იმ საექიმო სპეციალობის მომიჯნავე, რომლის სახელმწიფო სერტიფიკატიც მას უკვე აქვს, ახალი სახელმწიფო სერტიფიკატის მისაღებად დამოუკიდებელი საექიმო საქმიანობის სუბიექტმა შესაბამის საექიმო სპეციალობაში უნდა გაიაროს დიპლომისშემდგომი განათლების (პროფესიული მზადების) დადგენილი კურსი და სახელმწიფო სასერტიფიკაციო გამოცდის ჩაბარების შემდეგ მიიღოს შესაბამისი სახელმწიფო სერტიფიკატი. (10.11.2005 N2055  2006 წლის 1 იანვრიდან)
3. თუ დამოუკიდებელი საექიმო საქმიანობის სუბიექტის მიერ არჩეული ახალი საექიმო სპეციალობა იმ სპეციალობის მომიჯნავეა, რომლის სახელმწიფო სერტიფიკატიც მას უკვე აქვს, ახალი სახელმწიფო სერტიფიკატის მისაღებად დამოუკიდებელი საექიმო საქმიანობის სუბიექტმა შესაბამის საექიმო სპეციალობაში უნდა გაიაროს დიპლომისშემდგომი განათლების (პროფესიული მზადების) დადგენილი კურსის ნაწილი. მის მოცულობასა და ხანგრძლივობას ექიმთა პროფესიულ ასოციაციებთან ერთად განსაზღვრავს საბჭო. (21.03.2008 N 5999)

7. დღეისათვის რა აუცილებელი პროცედურა არის გასავლელი სტაჟის წყვეტის შემთხვევაში სასერტიფიკაციო გამოცდაზე დაშვებისათვის?
· პროფესიული განვითარების საბჭოს გადაწყვეტილებით, სახელმწიფო სასერტიფიკაციო გამოცდაზე დაიშვებიან მაძიებლები, რომლებსაც შესაბამისი სპეციალობით 5-დან 10 წლამდე სტაჟის წყვეტისას გავლილი აქვთ 2 თვიანი პროფესიული რეაბილიტაციის ციკლი, 10 წელზე მეტი წყვეტისას – 5 თვის ხანგრძლივობის რეაბილიტაციის ციკლი. 5 წლამდე წყვეტის მქონე მაძიებლებს არ მოეთხოვებათ რეაბილიტაციის ციკლის გავლა.
8. რა დოკუმენტაცია უნდა წარმოადგინოს სუბსპეციალობის მოწმობის მოსაპოვებლად?
პასუხი:  მუხლი 371. სუბსპეციალობაში დამოუკიდებელი საექიმო საქმიანობის
 უფლება


სუბსპეციალობის მოწმობის მისაღებად აუცილებელია სათანადო მზადების კურსის გავლა, გარდა იმ ექიმ-სპეციალისტებისა, რომლებსაც ამ კანონის ამოქმედების დროისათვის (2005 წ.) აქვთ მოცემული სუბსპეციალობით მუშაობის არანაკლებ ერთი წლის სტაჟი. ამასთანავე, აღნიშნული სუბსპეციალობით მუშაობის სტაჟი არ უნდა იყოს მზადება-დახელოვნების კურსის ხანგრძლივობაზე ნაკლები.
9. სასერტიფიკაციო გამოცდების დაწყების ვადები?

ინფორმაცია განთავსდება ვებ გვერდზე: rama. moh.gov.ge

10. დიპლომირებულ მედიკოსს აქვს თუა არა უმცროს ექიმად მუშაობის უფლება?

პასუხი:   მუხლი 17 უმაღლესი სამედიცინო სასწავლებლის ახალკურსდამთავრებული,  დიპლომის მქონე პირს უფლებები

უმაღლესი სამედიცინო სასწავლებლის ახალკურსდამთავრებულ, დიპლომის მქონე პირს უფლება აქვს:

გ) იმუშაოს უმცროს ექიმად.
11. რა არის აუცილებელი დიპლომისშემდგომი მზადების უფლების მოსაპოვებლად?

პასუხი:
დიპლომისშემდგომი განათლების (პროფესიული მზადების) უფლება აქვს უმაღლესი სამედიცინო სასწავლებლის დიპლომირებულ კურსდამთავრებულს, რომელმაც ერთიან დიპლომისშემდგომ საკვალიფიკაციო გამოცდაზე მოიპოვა ქულების დადგენილი რაოდენობა.

რეზიდენტურაში სწავლა ხორციელდება შესაბამისი აკრედიტაციის მქონე სამედიცინო დაწესებულებაში/სასწავლებელში (განსაზღვრული კვოტის ფარგლებში.
12. საშუალო სამედიცინო სასწავლებლის კურსდამთავრებულს,  ბებია ქალის კვალიფიკაციით, აქვს თუ არა ექთნად მუშაობის უფლება?
პასუხი:
შესაძლებელია სამედიცინო დაწესებულების ექთნის თანამდებობაზე დასაქმება აღნიშნული სპეციალობით 3 წლის მუშაობის სტაჟის შემთხვევაში, ან გადამზადების შესაბამისი კურსის გავლის შემდეგ.

